
XXI ASR INTELLEКTUAL AVLOD ASRI

Har qanday millatning taraqqiyoti jamiyatdagi yoshlar qatlamining milliy g’oya va qadriyatlarga munosabati, uning yoshlar ongiga qanday ta’sir etayotganligiga hamda amaliy faoliyatlariga qanday tarzda tayanishlariga bog’liq. Yoshlar respublikamiz aholisining yarmidan ko’pini tashkil etadi. Shuningdek yoshlarning milliy g’oyani anglashi, ishonch va e’tiqodiga aylanishi, qanday yangi qadriyatlar shakllantirilganligi bilan ham bog’liq bo’ladi. Chunki milliy g’oya bir tomondan, yoshlarni o’zining obyekti sifatida qarasa, ikkinchi tomondan yoshlar milliy g’oyaning ilg’or rivojlantiruvchilari va kelajak avlodga yetkazuvchilari hisoblanadilar. Uchinchidan, yoshlar qanchalik milliy g’oya bilan qurollangan va uni anglab olgan bo’lsa, jamiyat shunchalik taraqqiyotga erishadi. Bu holat milliy g’oya va yoshlarning o’zaro bog’liqligini belgilaydi. Boshqacha aytadigan bo’lsak milliy g’oya qanchalik mazmunli, har bir kishining uzoqqa mo’ljallangan maqsad va manfaatlari, pirovardida esa, millatning istiqbolini belgilashga xizmat qiladigan bo’lsa, uni yoshlar shunchalik tez qabul qiladi va unga nisbatan o’zining ijobiy munosabati shakllanadi. Demak jamiyat milliy mafkura orqali yoshlarga qanday g’oya va fikrlarni taklif etsa, shunga mos ravishda g’oyaviy jihatdan chiniqqan, vatanparvar zamonaviy bilimlarni egallagan yoshlarga ega bo’ladi. Eng muhimi shundaki, har bir jamiyatda qanday maqsadda bo’lmasin yangi g’oya va konsepsiyalarga nisbatan yoshlar o’z munosobatini bildiradi va aholining boshqa qatlamiga nisbatan tezroq qabul qiladi. Chunki yoshlar fiziologik va psixologik jihatdan hali shakllanish bosqichida bo’lgani uchun ularda yangiliklarga nisbatan qiziqish kuchli bo’ladi va uni e’tiqodiga aylantirish ehtiyoji katta bo’ladi. Shuningdek yoshlar o’zlarining ijtimoiy-ruhiy va boshqa jihatlariga ko’ra salbiy hodisalarga tez beriluvchanlik jamiyatdagi o’zgaruvchan sharoitga moslashish qobiliyatining yuqori ekanligi bilan ajralib turadi. Ular jamiyatning shunday ijtimoiy guruhiga mansubki, ular o’tkir hissiy bilish qobiliyatiga ega bo’lib, so’z bilan amaliyotning nomutanosibligi holatlarini kuchliroq sezadilar. Kattalar uchun odatiy bo’lgan ayrim "adolatsizlik"lar yoshlarning hali to’liq shakllanmagan ongiga, dunyoqarashiga kuchli ziyon yetkazishi mumkin. Shuning uchun hozirgi kunda yoshlar orasida milliy g’oya, milliy g’urur va or-nomus bilan bog’liq ma’naviy-ruhiy holatlar muhim ahamiyatga ega.


Yurtimiz kelajagi yosh avlodlar qo`lida ekan, ularni har tomonlama yetuk, insonparvar, jamiyat va tabiat oldida mas’uliyatli shaxslar etib tarbiyalash eng ustuvor maqsadlarimizdan biridir. Mustaqilligimiz e’lon qilinganidan buyon o’tgan qisqa davr mobaynida xalqimiz va davlatimiz tarixida katta ijtimoiy-siyosiy va iqtisodiy o’zgarishlar yuz berdi. 

        Darhaqiqat, O´zbekiston  Respublikasi Prezidenti I.A. Karimov ta´kidlaganidek, «agar biz haqiqatdan ham qashshoqlik  va qoloqlik kishanlaridan qutulmoqchi bo´lsak, yoshlarni tayorlash bilan juda jiddiy shug´ullanishimiz, zamonaviy kasblarni egallashda ularga yordam berishimiz kerak »
[1], chunki, ishlab chiqarish  sohasi  vakillarini  tarbiyalash, o´qitish  malakasini oshirib borish, ijtimoiy  himoyalash  taraqqiyotining garovidir.

       Yurtboshimiz intellektual, ya’ni aqliy salohiyatiga bunchalik e’tibor qaratayotganlari bejiz  emas.Bugungi kunda aqlu idrok, ilmu fan xalqni-xalq, millatni-millat qiluvchi kuchga aylandi. Har bir davlat yosh avlodni dunyoning yetakchi universitetlarida o’qitib ,ilmiy salohiyatning mustahkam bo’lishi xususida qayg’urmoqda. Yurtimizda ham Vestminister Universiteti, Turin Universiteti kabi oliy o’quv yurtlari ochildi. Bular bari yoshlarning kelajakda jahon andozalari darajasida, hech kimdan  kam  bo’lmagan  ilm  sohibi   bo’lishlari uchundir.
     XXI asr – axborot texnologiyalari asri. Shunday ekan, intellektual salohiyatni yuksaltirishni zamonaviy texnalogiyalarsiz tasavvur ham qilib bo’lmaydi. Davlatimiz tomonidan barcha ta’lim muassasalarini ,ma’rifat  maskanlarini kompyuterlashtirish, internet tarmog’iga  ulash, ma’rifiy internet  tarmoqlarini  yaratishga  alohida  ahamiyat  berilayotganligi ham shundan.
     Shu o’rinda bir  jihatni aniq  bilib  olishimiz  lozim. Кompyuterlashtirish-bu  ishning boshlanishi, xolos. Eng asosiy vazifamiz ana shu kompyuterlar va texnologiyalar yordamida o’z bilimimizni kengaytirib, salohiyatimizni oshirishdir. Bu yo’lda har bir o’g’il-qizdan nima talab qilinadi degan  savol paydo  bo’lishi  shubhasiz.
    Avvalo kompyuter va  uyali  telefonlardan  foydalanishni  o’rganish. O’rganganda  ham chuqur, puxta bilib olish. Ikkinchi vazifa ulardan foydalanish madaniyatiga amal qilish.Ha ,har bir narsada bo’lgani kabi, axborot texnologiyalaridan foydalanishning ham o’z odobi, axloqiy qonun-qoidalari va  talablari bor. Yana shuni ham  unutmaslik  kerakki, axborot   texnologiyalari-bu  bir vosita. U egasiga foyda ham keltirishi mumkin, zarar ham.Shunday  ekan, uni  to’g’ri  yo’lda ,samarali  ishlata  bilish  kerak. Salbiy  ta’sirlaridan  doimo  ogoh  bo’lish  zarur.
     Yuqorida ta’kidlab o’tilgan fikrlarga qo’shimcha holda yana shuni aytib o’tish lozimki,  bugun mamlakatimizda sog’lom va barkamol avlodni tarbiyalash, yoshlarning  o’z  ijodiy va intelleкtual salohiyatini ro’yobga chiqarish, mamlakatimiz yigit qizlarini XXI asr talablariga to’liq javob beradigan har tomonlama rivojlangan shaxslar etib voyaga yetkazish uchun zarur shart-sharoitlar va imkoniyatlarni yaratish bo’yicha keng ko’lamli aniq yo’naltirilgan chora tadbirlar amalga oshirilib kelmoqda. Xususan, tibbiy xizmat moddiy – texnika bazasini mustahkamlash , sog’lom bolalar tug’ilishi va ularni tarbiyalash bilan bog’liq masalalar yuzasidan aholi o’rtasida tushintirish hamda maslahat ishlarining ko’paytirilishi,o’sib kelayotgan yosh avlodga ta’lim va tarbiya berish sohasidagi moddiy texnik bazani yanada mustahkamlash, o’quv dasturlari va o’quv-uslubiy adabiyotlarni takomillashtirish ,ta’lim jarayonida yangi axborot-kommunikatsiya va pedogogik texnalogiyalarni , elektron darsliklar, mul’timedia vositalarini keng joriy etish orqali mamlakatimiz maktablarida, kasb – hunar kollejlari , litseylari va oily o’quv yurtlarida o’qitish sifatini tubdan yaxshilash, ta’lim muassasalarining o’quv labaratoriya vazifasini kompyuter texnikasi bilan mustahkamlash, yosh avlodni jismonan barkamol etib tarbiyalash , bolalar sportini rivojlantirish sohasida , yoshlarni ayniqsa   qishloqlarda yashovchi qizlarni sport bilan muntazam shug’ullanishga keng  jalb qilish, yangi sport  majmualarini  bunyod  etilayotgani  shular  jumlasidandir.
      Nihoyat, til  bo’yicha mashg’ulotlarda  ham  kompyuter (multimedial) texnologiyalarini rejalashtirish, yaratish va ularni qo’llash bo’yicha umumpedagogik va psixologik ko’nikmalarni shakllantirish maqsadida maktab, litsey, kollej va oliy o’quv yurtlar  chet  tili o’qituvchilarini boshlang’ich kompyuter savodxonligi bilan ta’minlash juda  dolzarbdir. Barcha o’qituvchilar, shu jumladan  chet tili o’qituvchilarini  kommunikativ metodika yuragi bo’lgan o’qituvchi va talabalarni individuallashtirilgan o’qitish, hamda masofaviy ta’lim berish psixologiyasi bilan qurollantirish ham shu darajada dolzarbdir. Shu bilan birga sizu bizning maqsadimiz ham  bir ya´ni intellektual salohiyati kuchli, buyuk ajdodlariga loyiq avlod bo’lib  kamol  topishdir.

